
Yesu aaghoshoa miujiza mingi sana. Miujiza nee ni
ngeu kuti ye ni ng'wana Mulungu. Muujiza wa boosi
née ni mshi wa nyemi ya hausi, tatizo jikaawia, nee 
hekuna mvinyo wa kuighanya kia mntu.



Meiamu, Nine akwe Yesu akamghambia
ijo tatizo, nee ahewaghamba kuti
mghoshoe ndicho Yesu awaghambie. 



"Memeezai aya maigha mazi" Atelonga
Yesu. "Mazi?" Watemuuza Yesu, Yesu
akaombeza mazi.



Yesu Akawaghamba
wandima wateke
mazi mwe igha kuu
na kiongozi wa nyemi
akaonja, Mazi nee ni
mvinyo mtana sana.



Wandima wakamaka sana. 
Yesu ahedaha kubadiisha
mazi kuwa mvinyo.



Yesu akaonyesha muujiza mtuhu. 
Mshi mng'we nakio na wahina
wakwe wateita nyumbai kwa
Peturo, mkwee nee aahuma sana.



Yesu akamtoza mkono wa mtamu, akahona
akeinuka na kumhakiiza Yesu na wahina wakwe.



Mzi mgima ukagholoka
se ya mlango mwe chia 
kio, watamu, matuntu, 
viziba, viema, 
na wena mpepo
wakamzunguuka
Yesu. Je aavota
kuwaambiza?



Yesu ng'wana wa Mulungu aavota kuwaambiza. 
Woshe weiviewo wakaaghulwa, viema wakadaha
kujata na kughuluka.



Watuhu nee 
ni wakoma. 



Wakahona na kutama, 
Yesu ahewaaghua.



Waghoshi na wavyee wesumbuighwa ni mpepo
wakagholoka
mbele ya Yesu, 
akazighambia
mpepo ziwalawe
ikamuitika, 
Ndiwo wana
futofuto na
usoyoyo
wakawa na
mpolele
na amani.



Nyuma ya bighwa wantu wane wakagheza
kumuambiza mbuiyawe mia hewavotie
kubua hehi. Wangetendaze?



Wakamwiinua mtamu hadi mwe
mpaa ya nyumba, wakazuta mpaa
na kumuika mbuiyawe shi, 
akatenda ahehi na Yesu.



Yesu akawaduiya waja wambuiyae
wane wana mitozeshe
(imani) Akamghamba
mtamu "Masa yako
yazaushighwa." 
Ghua usazi wako
ugholoke ujate.
Akagholoka
vitana na imara.
Yesu akamhonya.



Baadae ndiho Yesu amwe
mashua na wahina wakw, 
mpeho nkai ikaikung'unta
bahai. Yesu neè eigoshie. 
Wakamwiinua "Zumbe
tihonye" Watakema
"Titashia!"



"Gholoka" Yesu ateyaghambia mawimbi. Haaka
bahai ikatuiya, "Ni mntu ani uyu!" Wahina wakwe
wakavoteka, "Hata mpeho ya bahai yaamuitika." 
Wakataila Yesu ni Ng'wana Mulungu. 
Kwakuti miujiza yakwe
izamgimbika. Mia 
hewataile kuti Yesu
neze aghoshoe miujiza
mikulu zeidi ya iyo.



“Mbuli zako zaatinka langailo.” 
Zaburi 119:130

Miujiza ya Yesu

Shimweezi kulawa mwe mbuli ya Mulungu, Bibilia, 

ipatikana mwe

Mateyo 8-9; Mariko 1-2, 4
Luka 4, 8; Yohane 2



Mwisho



Bibilia ighambai kuhusu Mulungu wa
maajabu azatiumba na akunda timtaile.

Mulungu aateila tizaghoshoa mbuli mbada zeitangwa masa. 
Mshahaa wa masa ni mauti. Mia Mulungu aatikunda sana

azamtuma ng'wana wakwe wa ike Yesu kufa mwe msaaba kwa
mbui ya masa yako. Yesu aashentuka na kuita nyumbai kwe
nkalamo Kuti waatozesha kwa Yesu na kukunda kuvoteka

mwe masa yako neakuushize, neaize na kuishi ndai yako na
neuishi nayo kae na kale.

Kuti waamini kumuitika inu ni kwei, onga ivi kwa Mulungu. 
Mkundishwa Yesu naamini kuti iwe u ng'wana wa Mulungu, uzafa
mwe msaaba kwa mbui ya masa yangu. Na iviaha waaishi vituhu, 
tee iza mwe meisha yangu uniushize masa yangu kangwe nivote
kuwa na meisha mahya, mshi mng'we nidahe kuwa na iwe kae na

kale. Nighoshoa nikuitike na niishi sa ng'wanao. Amen.

Soma Bibilia na uange na Mulungu mishi yoshe!  Yohana 3:16

